
Nd. 618. Frumvarp
til laga um mjólkurbúastyrk o. fl.

Flm.: Ólafur Thors, Bernli. Stefánsson, Jón Ölafsson, Sveinbjörn Högnason, 
Jörundur Brynjólfsson, Pétur Ottesen, Bjarni Ásgeirsson.

1. gr.
Til viðbótar styrk þeim, er greiddur hefir verið úr ríkissjóði til Mjólkur- 

samlags Eyfirðiiiga, Mjólkurbús Flóamanna, Mjólkurbús Ölfusinga og Mjólkur- 
samlags Borgfirðinga og nemur Vt stofnkostnaðar hvers uin sig, skal greiða úr 
ríkissjóði annan fjórðung stofnkostnaðar, svo að ríkissjóðsstyrkurinn til þessara 
mjólkurbúa nemi alls helmingi stofnkostnaðar. Til Mjólkurbús Mjólkurfélags 
Reykjavikur skal ennfremur veitt viðbótarframlag úr ríkissjóði, þannig, að 
styrkur til þess nemi alls % hlutum stofnkostnaðar.

2. gr.
Mjólkurbú Flóamanna greiðir þann helming af ríkissjóðsláni til stofnunar 

búsins, sem eftir verður, þegar frá er dreginn styrkur samkvænit 1. gr., og er 
ríkisstjórninni lieimilt að ákveða greiðslufrest og kjör að öðru levti, enda verði 
þær tr>Tggingar settar fyrir skuldinni, er rikisstjórnin metur gildar í samráði við 
stjórn Búnaðarbanka íslands. Fresturinn má þó ekki vera lengri en svo, að 
samrýmzt geti ákvæðum 3. gr.

• 3. gr.
Að áskildu samþvkki stjórnar Búnaðarbanka íslands skal greiðslu á við- 

bótarstyrk þeim til mjólkurbúa þeirra, er í 1. gr. getur, annara en Mjólkurbús 
Flóamanna, þannig liagað, að Búnaðarbankinn tekur við skuldabréfi því eða 
bréfum, sem Mjólkurbú Flóamanna gefur út fyrir skuld sinni samkv. 2. gr., þó 
ekki fvrir hærri fjárhæð en nemur niðurfærslu þeirri á viðlagasjóðslánum 
hinna búanna, er samsvara viðbótarstvrknum, enda verður þá bankinn að því 
leyti skuldareigandi gagnvart MjólkurJn'ii Flóamanna.

Gr e i n a r g e r ð .

A siðari árum hafa 5 samvinnufélög Ijænda komið sér upp vinnslustöðvum 
með fullkomnum nýtízkuvélum og tækjum til þess að gerilsneyða og lireinsa 
mjólk og vinna úr mjólkinni osta, skyr o. fl. Þessar stöðvar eru eign Mjólkur- 
samlags Evfirðinga, Mjólkurljús Flóamanna, MjóJkurljús Ölfusinga, Mjólkur- 
samlags Borgfirðinga og Mjólkurfélags Reykjavikur. Hefir ríkissjóður styrkt 
byggingu allra þessara vinnslustöðva, og liefir framlag ríkissjóðs til liinna 4 
fyrstnefndu aðilja numið V\ liluta stofnkostnaðar, eða alls um 228 þús. kr., en 
Mjólkurfélag Reykjavíkur liefir fengið nokkru minni styrk, eða sem svarar 3/16 
stofnkostnaðar, eða alls 77 þús. kr. En að öðru leyti liafa stöðvarnar verið reistar 
fyrir lánsfé, mestmegnis úr viðlagasjóði.



Stofnkostnaður allra þessara vinnslustöðva liefir orðið miklu hærri en ráð 
var fyrir gert, og jafnframt hefir verðlag mjólkur og mjólkurafurða farið fall- 
andi. Af þessu leiðir, að bændur fá nú eigi risið imdir vaxta- og afborgana- 
greiðslum á þeiin skuldum, er hvíla á vinnslustöðvunum, og er því nú farið fram 
á, að ríkissjóður hlaupi á ný undir bagga með þeim mörgn bændum, er liér eiga 
hlut að máli.

Svo vill til, að ríkissjóður þarf ekki að inna af liendi nein ný útgjöld, þótt 
að þessu ráði verði horfið. Ríkissjóður hefir nefnilega lagt fram allan stofn- 
kostnað við vinnslustöð Mjólkurbús Flóamanna, en hann nam alls 400 þús. kr. 
Af þeirri upphæð er styrkur, en % , eða 300 þús. kr., lánveiting. Nái þetta frv. 
lögfestu, verður styrkurinn til Mjólkurbús Flóamanna 200 þús. kr. Skuld bús- 
ins við ríkissjóð er þá 200 þús. kr., og er ætlazt til þess, að mjóUcnrbúið gefi út 
skuldabréf fvrir þeirri upphæð ríkissjóði til handa, en ríkissjóður afhendir þau 
Búnaðarbanka íslands sem greiðslu upp í viðlagasjóðslán hinna 4 aðiljanna, sem 
um getur í 1. gr. frumvarpsins, í þeim hlutföllum, sem þar er ráð fvrir gert. 
Skiptist upphæðin þá sem næst þannig milli aðilja:

Mjólkursamlag Eyfirðinga ...................................  fær 37500 kr.
  Borgfirðinga ................................ — 35500 —

Mjólkurfélag Reykjavíkur .................................... — 72000 —
Mjólkurbú Ö lfusinga............................................. — 55000 .—

í frv. er lagt til, að Mjólkurfélag Reykjavíkur fái minni styrk en hinir að- 
ilarnir, eða aðeins % stofnkostnaðar í stað helmings, og enda þótt deila megi 
um, hvort það sé réttlátt, þá liafa flutningsmenn þó orðið ásáttir um að leggja 
það til, og er þá fvlgt sama hlutfalli og til þessa hefir gilt um stvrkveitingar úr 
ríkissjóði til þessara vinnslustöðva.


